
Жақсылық жасауаға асығайық! 

  
     Мектепте тамыз айының 29 жұлдызында бекітілген өндірістік бұйрыққа сай, 

мектеп әдістемелік бірлестік отырысында қаралып бекітілген әлеуметтік 

педагогтың жоспары бойынша келесі жұмыстар атқарылды. Жылдық жоспар 

негізінде айлық, апталық жоспарлар жасалып, жоспар бойынша төмендегі 

жұмыстар жасалды. 

    Әлеуметтік педагогтың жұмысының бір бөлігі, өз құзырлығының шеңбері 

бойынша көмек қажет ететін балаларды әлеуметтік қорғау, оларға тиісті 

педагогикалық, психологиялық, материалдық көмек көрсету және 

консультациялар беру. Оқу жылының басында барлық сыныптардың әлеуметтік 

төлқұжаты жасалынып, жиналған мәлімет сараптамадан өткізілді. Тамыз-

қыркүйек айында оқушылардың құжаттары тексеріліп, аз қамтылған отбасынан 

шыққан оқушылар саны, көп балалы отбасының балалары анықталып, 

әлеуметтік құжаттары толтырылды. 

  Мектеп бойынша  баланың жалпы саны-677. Оның ішінде: аз қамтылған 

отбасындағы оқушылар саны 7,  көпбалалы  отбасындағы оқушылар саны-163, 

жетім 1, ата-анасының қамқорлығынсыз қалған оқушылар саны 5, толық емес  

отбасындағы оқушылар  саны 55, өгей әкесімен тұратын  оқушылар саны  12, 

сенімхат бойынша тұратын оқушылар саны 8, үйде оқитын оқушылар саны 4. 

     Аз қамтылған және көпбалалы отбасылардан шыққан, жетім ата-анасының 

қамқорлығынсыз қалған оқушыларға   жаңа  оқу     жылына дайындық кезеңінде 

және әлеуметтік себептер бойынша балалардың мектепке балалардың бармауын 

алдын алу үшін материалдық және басқа да көмек көрсету мақсатында ағымдағы 

жылдың 1 тамызы мен 30 қыркүйек аралығында «Мектепке жол» дәстүрлі жыл 

сайынғы республикалық акциясы өткізілді. 



 
Биылғы жылы акция әлеуметтік бағыттағы «Менің таңдауым- балаларға көмек 

көрсету»! атты ұранымен өтті.Мектептің фойесінде Республикалық  «Мектепке 

жол»  акциясының басталғандығы жайында  стенд құрылды.Акция барысында  

мектеп жасындағы  балаларды білім ұйымдарында оқумен қамту, әсіресе 

тұрмысы төмен, көпбалалы, аз қамтылған, жетім және ата-анасының 

қамқорлығынсыз қалған  отбасылардан шыққан  балаларға көмек  көрсету 

жөнінде іс-шаралар өткізілді.   Акция барысында тұрмысы төмен, көпбалалы, аз 

қамтылған жетім және ата-анасының қамқорлығынсыз қалған  балаларына көмек 

көрсетілді. Оның ішінде 46 балаға киімдер, мектеп-сөмкесі және қажетті құрал-

жабдықтар берілді. 

    Акция  мақсатын іске асыру барысында мектеп оқушыларының ішінде мұқтаж  

деген оқушыларға қажетінше көмек көрсетілді. Жетім және ата-анасының 

қамқорлығынсыз қалған отбасыларға, көпбалалы отбасыларға, аз қамтылған 

отбасыларға  демеуші  Рамазанов Дархан 700.000   (жеті жүз  мың) теңге ақшалай 

көмек көрсетті (28 балаға). Әр  балаға 25 мың теңгеден  ақшалай көмек берілді.     

Көмек алған отбасылар өздерінің алғыстарын айтып ризашылықтарын білдірді. 

     Алақан  жылуын, мейірімділік шапағатын аңсаған  әрбір жанның  жүрегіне  

жылылық  ұялату  арқылы  өскелең ұрпақтың бойына ізгілік, жомарттық, 

жанашырлық сынды  асыл қасиеттерді  дарыту – баршамыздың борышымыз.  

Болашағымыз  жарқын, ұрпағымыз  бақытты  болсын десек, бір-бірімізден 

қамқорлығымызды аямайық!  

